
Ofertes por la +nta Maria Grunser vëd Huber: por SS. Mësses: fam. Paul Grunser 
y parontela; por la Dlijia: fam. Lois y Anna Rindler - Costata, fam. Paul Grunser y 
parontela. Iolan y Dio s’al pàii!

Ciomont: Cara comunité, an à odü che al vën tres endô sciüré ete de vigne sort de 
ciomont tla bëna co è te cortina. Al vën recordé che te chë bëna vëgnel sciüré - desche 
al è inće scrit - mâ material co vën dal ciaé fosses. Porchël è la jont periada da ne 
sciüré ete nia enlò. Döt le ciomont, y inće les ćiandëres ötes, pòn sciüré tal bidone 
defora da cortina nea. Inće les ćiandëres toca te bidone, nia dlungia ete, deache ares 
ne vën nia plü coüdes adöm separat. Iolan por la colaboraziun.

Liturgia: Vigné dédemesaledema ales 14:00 èl te calogna basete na preparaziun 
liturgica sön les letöres y le vagnele dla domëgna dô. Le grup è lëde y davert a düć.

Preparaziun al Bato: La Uniun dles Ëres da San Martin enviëia geniturs co aspeta na 
picia creatöra o co à en viadù da baćé, inće söes totes y toć, ala Preparaziun al Bato 
con le maester de religiun Erich Frenademetz. En sabeda ai 26 de jenà dales 15:00 
ales 17:00, te salf dai stödafüs da San Martin. Prenotaziuns al nr. 0474/523276. 

Curs/1: Karin Taibon tëgn en curs de aquagym por ëi y ëres, endöt 10 iadi tal Hotel 
Corona, con poscibilité da fà la sauna. Le pröm iade s’encuntun en vëndres ai 25 de 
jenà ales 20.00. Les iscriziuns vën tutes sö da Karin Taibon al nr. 329/2223634 da sëra. 
Organisaziun. Uniun dles Ëres adöm con le Consëi de Formaziun d’Al Plan.

Curs/2: Le Zënter Families Mareo organisëia en curs de paslunch por mituns (tecnica 
tlassica), les jöbies ai 24 y 31 de jenà y ai 7 y 21 de forà. I mituns dai 4 ai 6 agn dales 
15:00 ales 16:00, chi dai 7 ai 11 agn dales 16:00 ales 17:00, ete en chi Pëscpësc. 
Laprò vàn ai 14 de forà da sëra a tomp de löna. Enformaziuns y prenotaziuns pa Linda 
al 0474/501662 (domisdé y da sëra). Cost: 30,00€ por sozi dal ZFM, 40,00€ por i atri.

Curs/3: Le Zënter Families Mareo enviëia düć i enteressês a na proa de ginastica 
zumba, en dédemesaledema ai 30 de jenà, dales 17:00 ales 18:15, tal Hotel Sport 
a Al Plan de Mareo. Por chi co ô, metaràl man en curs ai 6 de forà, co prevëiga 8 
encuntades, dagnora le dédemesaledema dales 17:00 ales 18:00. Les iscriziuns vën 
tutes sö le dé dla proa.

Fajede ći ch’al ves dij!
Dal vagnele dô San Jan, 2, 1-11
5Söa oma ti à dit ai sorvidusc: Fajede ći ch’al ves dij! 6Al ea 

enlò sîs bochês de pera dal’ega por la purificaziun, desch’al 
ea üsanza pai Iüdes; te vignönn n’âl lerch apresciapüch 100 
litri. 7Gejù ti à dit ai sorvidusc: Emplide i bochês d’ega! Y ai i â 
emplis ćina al ur. 8Al ti à dit: Śën ćiariéde fora y portédeian a 
chël co à da fistidié por le past. Ai ti an à portè. 9Al à ćiarcé l’ega 
co ea dontada vin. Parora dal Signur. - Lalt a té, Gejù Crist!

AODANZES: Döt le bun, sanité y benedisciun a
Agnes Obwegs *21.01.1931

y a düć chi co à santennom y complësc i agn cöst’edema

Le lonfèr ea soraćiarié, 
mo empò êl ćiamó na 
coda lungia dan porta. 
Tla finada à le malan 
enstës mossü jì fora a 
paré demez la jont. ”Tlò 
èl tan plën, y al è mâ plü 
romagnü en post su”, dijêl,
”Chël i toca al plü gran piciadù de düć.
Èl magari val’ assassin danter os?”

Le malan damanâ fora vignönn y ascutâ
sö dötes les sletes operes, mo anfat ći che 
ai cuntâ, nia ne ti parêa tan en gran spaont,
da dé ia l’ultimo post dal lonfèr.
Tla finada nen vëighel önn che al n’â nia 
ćiamó damané fora. ”Ći èl pa pordërt con os 
- ch’i stëis tlò bel su? Ći ëise pa os fat?”
”Nia”, respognel. ”I sun na bona
porsona y i sun tlò adenfal. I minâ
che la jont fajess coda por cumpré val’.”
Mo le malan forâ ennant: ”Poh val’ arëise 
bën inće os fat. Vigne porsona nen combina

L’emportant da fà de bun - na storia
öna tert o adora.”

La bona porsona dijea: ”I 
à odü desche porsones 

gnea porseghitades, mo 
iu n’à nia fat empara. Ai 
les lasciâ morì da fan y 
les fajea schiaves, ai à 

maltraté i debli y ciapé sot i püri.
Endlunch encër me ia èl sté porsones

co à fat de gran crudeltês y nen aprofitâ.
En pü’ brao pòi dì che mâ iu sun sté
bun da mo tignì zoruch y n’à fat nia.”

Le malan ne cherdea nia y damanâ: ”Sëise 
sogü che i ëis odü döt cösc y n’ëis fat 

propio nia?” La bona porsona respognea: 
”Al è sozedü rodunt dan mia porta.”

Le malan damanâ ćiamó en iade: ”Y os 
n’ëis fat nia?” L’ël respognea: ”Nët nia.” Sön 
chëra le malan: ”Ah spo vi ma, le post è to!”

Al ne basta nia da ne fà nia le mal,
inće fà le bun è emportant!




